
Rezime/Abstract

Dostignuti nivo privrednog razvoje Bosne i Hercegovine u vremenu koje karakterišu različiti problemi posmatrano sa
stanovišta makroekonomskih pokazatelja, ukazuju na potrebu kritičkog sagledavanja ekonomičnosti, efektivnosti i
efikasnosti trošenja budžetskih sredstava državnih institucija. Efikasna revizija u javnom sektoru trebala bi da doprinese
odgovornijem, uspješnijem i racionalnijem upravljanju javnim poslovima, sredstvima i imovinom, koristeći opšteprihvaćene
revizorkse standarde u javnom sektoru. Rad je baziran na analizi rezultata primarnog i sekundarnog istraživanja
efikasnosti trošenja budžetskih sredstava u državnim institucijama. Analiziranjem godišnjih izvještaja finansijske revizije
institucija Bosne i Hercegovine možemo doći do uopštenih zaključaka da li su sredstva trošena u skladu sa pravilima i u
predviđenim granicama. Međutim, na taj način ne možemo doći do zaključaka o uzrocima nepoštivanja preporuka revizora,
o značaju revizije za transparentnost trošenja budžetskih sredstava, o budžetskim stavkama kod kojih se prekoračenje vrši
kontinuirano iz godine u godinu, kao i o razlozima neefikasnosti trošenja budžetskih sredstava. Stoga se vrši primarno
istraživanje s ciljem utvrđivanja značaja revizije za transparentnost trošenja budžetskih sredstava, ključnih uzročnika
neefikasnosti trošenja budžetskih sredstava institucija BiH, kvaliteta postojećeg zakona o reviziji, uticaja revizije na
povećanje odgovornosti rukovodilaca institucija, kao i uticaja mišljenja i preporuka na unapređenje rada državnih
institucija. Sve ovo se posmatra iz ugla revidiranih institucija i institucije koja vrši reviziju, u cilju objektivnog sagledavanja
uticaja navedenih faktora. Primarnim i sekundarnim istraživanjem se sistematiziraju i opisuju ključni razlozi nedovoljne
transparentnosti, efikasnosti i efektivnosti trošenja budžetskih sredstava, kao i negativnosti koje se ponavljaju u radu
državnih institucija, u pogledu transparentnog, efikasnog i efektivnog raspolaganja budžetskim sredstvima. Istražuje se
pravna snaga revizorskog izvještaja. Također, istražuje se način i sadržaj provođenja revizije državnih institucija i
mogućnosti proširenja sveobuhvatnosti revizorskog nadzora rada državnih institucija. Analiza je pokazala da postojeći
sistem revizije državnih institucija ne doprinosi transparentnom, efikasnom i efektivnom načinu trošenja budžetskih
sredstava od strane institucija BiH, jer se u velikoj mjeri revizija usmjerava ka formalnim aspektima raspolaganja
budžetskim sredstvima, dok tretiranje suštinske namjene izostaje. Ključne riječi: budžetska sredstva, transparentnost,
efikasnost i efektivnost, revizorski izvještaj, institucije BiH, revizorski standardi, zakon o reviziji, mišljenja i preporuke,
istraživanje.

